
Continent 

Mon país a pas de frontièra, es en preson sus cap de mapa  

son pòble a ges de bandièra, canta e cor per la savana 

Mon país se fa baobab, riu o montanha a mon grat  

savi totjorn e totjorn fat, sap les secrets de la beutat 

[repic] 

Mon país es un continent, nomada coma es le vent  

mon país es un continent, totjorn mai fòrt que le torment  

liure del temps e de I’argent !*    Debutants 76 mots 

Mon país coneis pas de raça e le leon val la gazèla  

cadun sortís de Maire-Tèrra, cadun sorís a una estèla 

Le mieu país se fa immense quand s’agís d’aimar e de viure  

son còr es pur, son buf es ample, sos uèlhs an la color del monde 

[repic] 

Mon país es una aventura, orizont de cada minuta  

sens traïson e sens rancura, coma un ulhauç colèra dura** Mejans 144 mots 

Aquel país l’ai dins le cap, es tan prigond coma un sabat  

e tan leugiér coma un parrat, innocent coma un animal  

[repic] 

Dins mon país imaginari, i a pas d’Estat e pas d’Empèri  

i a pas que las aigas del fluvi, pas que la lutz e son mistèri 

Mon país es un primièr jorn, sentor d’Africa, de bambó,  

auròra d’un rei amorós, tot es possible tot es bon...*** Avançats 211 mots 

 


